
БЛОГ (BLOG) 
Скарачэньне ад “уэблог”. Сайт, які 
зьмяшчае пісьмовыя матэрыялы, спасылкі ці 
фотаздымкі, якія стала абнаўляюцца, 
звычайна адным чалавекам. 

 

ВЕСЬЦІ БЛОГ (TO BLOG) 
Весьці блог, разьмяшчаць матэрыял на 
блогу. 
 

БЛОГЕР (BLOGGER) 
Чалавек, які вядзе блог. 
 

БЛОГАСФЭРА (BLOGOSPHERE) 
Усе блогі, супольнасьць блогераў 
 

СЬПІС СПАСЫЛАК (BLOGROLL) 
Сьпіс зьнешніх спасылак, што 
разьмяшчаюцца на блогу. Часта гэта лінкі 
(спасылкі) на іншыя блогі, звычайна 
разьмешчаныя ў калонцы на хатняй 
старонцы. Нярэдка гэта спасылкі на 
“суполку” блогераў-сяброў. 
 

КАМЭНТАРЫ-СПАМ (COMMENT SPAM) 
Тое ж, што і спам у электроннай пошце. 
Робаты (“spambots”) дасылаюць на блог 
рэкляму ў выглядзе псэўда-камэнтараў. 
Гэта сур’ёзная праблема, якая патрабуе ад 
блогераў і блогавых плятформаў 
выкарыстаньня адмысловых праграм, каб 
зачыніць доступ для некаторых 
карыстальнікаў або забараніць некаторыя 
адрасы ў камэнтарах.  
 

СЫНДЫКАЦЫЯ ЗЬМЕСТУ  
(CONTENT SYNDICATION) 
Спосабы, з дапамогай якіх аўтар ці 
адміністратар сайта робяць матэрыялы 
свайго сайта альбо іх часткі даступнымі для 
разьмяшчэньня на іншых уэб-сайтах. 
 

МОБЛОГ (MOBLOG) 
Скарачэньне ад “мабільны блог” (“mobile 
blog”). Блог, які можа абнаўляцца 
дыстанцыйна, з выкарыстаньнем такіх 
сродкаў камунікацыі, як тэлефон ці лічбавы 
асыстэнт. 

 

СТАЛАЯ СПАСЫЛКА, ПЭРМАЛІНК 
(PERMALINK) 
Скарачэньне ад “сталая спасылка” 
(“permanent link”). Уэб-адрас кожнага 
матэрыялу, разьмешчанага на блогу. 
Зручная закладка, 

нават у выпадках, калі матэрыял заархіваваны 
на блогу, зь якога быў узяты. 
 

ФОТАБЛОГ (PHOTOBLOG) 
Блог, які зьмяшчае пераважна фотаздымкі ў 
храналагічнай пасьлядоўнасьці і ўвесь час 
абнаўляецца. 
 

ПАДКАСТЫНГ (PODCASTING) 
Скарачэньне ад “iPod” і 
“broadcasting”(вяшчаньне). Разьмяшчэньне 
аўдыё- і відэаматэрыялаў на блогу і яго RSS 
канале для лічбавых плэераў.  
 

НАТАТКА (POST) 
Звычайна кароткае паведамленьне, 
разьмешчанае на блогу, суправаджаецца 
зьнешняй спасылкай, наведнікі могуць яго 
камэнтаваць. Гэта могуць быць навіны, 
фотаздымкі ці проста спасылкі. 
 

RSS  
(REALLY SIMPLE SYNDICATION/ 
САПРАЎДЫ ПРОСТАЯ СЫНДЫКАЦЫЯ) 
Спосаб абыходжаньня з апошнімі 
паведамленьнямі, разьмешчанымі на ўэб-
сайце. Асабліва зручны для блогаў, таму што 
паведамляе карыстальнікам пра кожнае 
абнаўленьне іх улюбёных блогаў. Таксама 
можа “сындыкаваць” зьмесьціва, дазваляючы 
іншым сайтам (проста і аўтаматычна) 
перадаваць усё зьмесьціва нейкага сайта ці 
яго частку. Хутка распаўсюджваецца, 
асабліва на сайтах сродкаў масавай 
інфармацыі. 
 

RSS АГРЭГАТАР (RSS AGGREGATOR) 
Праграмнае забясьпечаньне альбо 
онлайнавая паслуга, якая дазваляе блогеру 
чытаць RSS канал (RSS feed), асабліва апошнія 
паведамленьні на яго ўлюбёных блогах. 

Агрэгатар таксама называюць “чытальнікам” 
(reader) ці “чытальнікам канала” (feedreader). 
 

RSS КАНАЛ (RSS FEED) 
Файл, які зьмяшчае апошнія нататкі на блогу. 
Ён счытваецца RSS агрэгатарам/ чытальнікам 
(RSS aggregator/reader) і адразу ж паказвае 
абнаўленьне блога.  
 
ЗВАРОТНАЯ СПАСЫЛКА (TRACKBACK) 
Спосаб аўтаматычнай сувязі паміж сайтамі, 
калі яны абменьваюцца паведамленьнямі 
пра тое, што на блогу зьявілася інфармацыя, 
зьвязаная з папярэдняй нататкай (post). 
 

УЭБ- ДЗЁНЬНІК (WEB DIARY) 
Блог. 
 

ВІКІ (WIKI) 
Гавайскае “wikiwiki” – “хуткі”. Уэб-сайт, які 
можа лёгка і хутка абнаўляцца любым 
наведнікам. Гэтым словам таксама пачалі 
называць інструмэнты, якія 
выкарыстоўваюцца для стварэньяня вікі (вікі 
рухавікі). Блогі і вікі ў нечым падобныя, але 
гэта не адно і тое ж.  

 


